Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<        >>                    2016 թվականի N    -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ 
ԴԵԿՏԵՄԲԵՐԻ 25-Ի N 1554-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2008 թվականի դեկտեմբերի 25-ի <<Հայաստանի Հանրապետության պաշտպանության նախարարության, Հայաստանի Հանրապետության զինված ուժերի գլխավոր շտաբի, Հայաստանի Հանրապետության պաշտպանության նախարարության նյութատեխնիկական ապահովման դեպարտամենտի, Հայաստանի Հանրապետության պաշտպանության նախարարության ռազմարդյունաբերական պետական կոմիտեի կանոնադրություններն ու կառուցվածքները հաստատելու, ինչպես նաև <<Հայաստանի Հանրապետության պաշտպանության նախարարության աշխատակազմ>> պետական կառավարչական հիմնարկ, Հայաստանի Հանրապետության պաշտպանության նախարարության նյութատեխնիկական ապահովման դեպարտամենտ և Հայաստանի Հանրապետության պաշտպանության նախարարության ռազմարդյունաբերական պետական կոմիտե ստեղծելու մասին>> N 1554-Ն որոշման 1-ին կետի 6.1-րդ ենթակետով հաստատված N 6.1 հավելվածի 14-րդ կետում <<Հայաստանի Հանրապետության Նախագահը` նախարարի ներկայացմամբ>> բառերը փոխարինել <<նախարարը>> բառով:

2. Սույն որոշումն ուժի է մեջ մտնում պաշտոնական հրապարակմանը հաջորդող օրվանից: 

ՀԻՄՆԱՎՈՐՈՒՄ
<<Հայաստանի Հանրապետության կառավարության 2008 թվականի դեկտեմբերի 25-ի
N 1554-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման
ՀՀ կառավարության 2008 թվականի դեկտեմբերի 25-ի N 1554-Ն որոշման մեջ ՀՀ կառավարության 13.11.2015թ. N 1349-Ն որոշմամբ կատարված փոփոխությունների արդյունքում ՀՀ ՊՆ ռազմաարդյունաբերական վարչության հենքի վրա ստեղծվել է ՀՀ ՊՆ ռազմարդյունաբերական պետական կոմիտե, որը հանդիսանում է ՀՀ պաշտպանության նախարարության աշխատակազմից դուրս առանձնացված ստորաբաժանում: Կոմիտեի կանոնադրության 14-րդ կետի համաձայն` կոմիտեի նախագահին նշանակում է Հայաստանի Հանրապետության Նախագահը: Որպես ՀՀ Նախագահի կողմից նշանակվող անձ, կոմիտեի նախագահի պաշտոնը պետք է դասակարգվի հայեցողական կամ քաղաքացիական պաշտոն, որի նպատակով անհրաժեշտ է լինելու համապատասխան լրացում կատարել <<Հանրային ծառայության մասին>> ՀՀ օրենքում: Բացի այդ, կոմիտեի նախագահի պաշտոնը որպես հայեցողական կամ քաղաքացիական պաշտոն նախատեսելու դեպքում առաջ է գալիս տվյալ պաշտոնի վարձատրության չափի սահմանման հարցը, որի պարագայում պետք է համապատասխան կարգավորում նախատեսվի <<Պետական պաշտոններ զբաղեցնող անձանց վարձատրության մասին>> ՀՀ օրենքում:

Վերը նշված օրենքներում լրացումներ և փոփոխություններ կատարելուց խուսափելու նպատակով առաջարկվում է սահմանել, որ կոմիտեի նախագահին նշանակում է ՀՀ պաշտպանության նախարարը, ինչը հնարավորություն կտա առանց որևէ օրենսդրական փոփոխության կոմիտեի նախագահի պաշտոնը նախատեսել որպես քաղաքացիական հատուկ ծառայության պաշտոն: 

ՏԵՂԵԿԱՆՔ
<<Հայաստանի Հանրապետության կառավարության 2008 թվականի դեկտեմբերի 25-ի
N 1554-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
<<Հայաստանի Հանրապետության կառավարության 2008 թվականի դեկտեմբերի 25-ի
N 1554-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը 2016 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում:
